
Joseph u Josephine konjugi Meli

Din il-kawza hija dwar il-garanzija tal-pussess pacifiku tal-
haga mibjugha.

I¢-¢itazzjoni tghid illi b’kuntratt tad-9 ta’ Dicembru 1996 fl-
atti tan-Nutar Anthony Abela s-socjeta attri¢i kienet xtrat
minghand il-konvenuti bi¢cca magsuma ta’ art, maghmula
minn erba’ bi¢c¢iet imissu ma’ xulxin, tal-kejl ta’ circa elf,
mija u tlittax-il metru kwadru (1,113 m?), bil-facéata fuq
Trig I-Inbid, H'Attard, li qabel kienet parti mill-gonna mal-
fond Digla Lodge, fi Trig Santa Katerina, F’Attard.

Fuq il-kuntratt il-bejjigha taw garanzija illi I-proprjeta kienu
geghdin ighadduha bil-pussess battal, hielsa minn kull
jedd, ukoll ta’ kirja, favur terzi, u hielsa minn Kkull
litigazzjoni u minn kull ordni ta’ esproprjazzjoni. Taw ukoll
garanzija tal-pussess pacifiku u tat-tgawdija tal-proprjeta,

u ghal dan il-ghan holqu favur I-attri¢i garanzija generali
fuq il-gid kollu taghhom, in solidum bejniethom.

L-attrici ntrabtet b’konvenju biex tbigh bi¢ca wahda mill-
artijiet lil Louis u Rita Muscat. Dawn, izda, gew notifikati
b’Citazzjoni fl-ismijiet Clive Simpson nomine versus
Louis Muscat et* fejn l-atturi fdik il-kawza qeghdin jitolbu
illi I-qorti tghid illi Muscat ghamlu spoll u ghamlu hsara fl-
ghalga maghrufa bhala tax-Xatba fi Triq I-Inbid, F’Attard,
u sabiex jizgombraw mill-art, li hija l-istess wahda illi |-
konvenuti bighu lis-soc¢jeta attri¢i f'din il-kawza. Is-socjeta
attri¢i gieghda tissejjah fil-kawza biex tiddefendi t-titolu illi
ittrasferiet lil Muscat.

Ghalhekk, billi gieghda tigi mfixkla fil-pussess u t-titolu li
nghatalha mill-konvenuti fuq I-art, billi terzi geghdin ifittxu
l-izgumbrament taghha jew tas-suc¢c¢essuri taghha min fuq
l-art, is-socjeta attrici fethet din il-kawza u gieghda titlob illi
l-gorti:

1. tghid illi I-attrici giet imfixkla fil-pussess ta’ I-art
trasferita lilha mill-konvenuti bil-kuntratt tad-9 ta’ Dicembru
1996;

2.  tikkundanna lill-konvenuti sabiex, talli taw garanzija
tal-pussess pacifiku fuq il-kuntrat ta’ bejgh, jindennizzaw
lill-attrici ghal kull danni u molestja li ssoffri;

3.  tikkundanna lill-konvenuti jhallsu lill-attrici dik is-
somma li tghid il-gorti u li tkun dagqskemm tiswa llum fis-
suq l-art illi l-attrici jew is-suc¢essuri taghha geghdin jigu
mfixkla fit-tgawdija taghha, kif irid l-art. 1418 tal-KodicCi
Civili; u

4.  tikkundanna lill-konvenuti jhallsu lill-attrici somma li
tigi likwidata u li tkun dags I-ispejjez kollha ta’ tiswijiet u
miljoramenti illi I-konvenuti [recte: [-attrici] ghamlet fuq I-
art, kif irid I-art. 1416 tal-Kodic¢i Civili, kif ukoll I-spejjez li
ghamlet ghad-difiza tat-titolu taghha u l-ispejjez tal-
kuntratt, kif irid I-art. 1413 tal-Kodiéi Civili.

Qieghda titlob ukoll I-ispejjez tal-kawza.

[I-konvenuti ressqu dawn |-e¢¢ezzjonijiet:

1. il-kawza hija intempestiva, kif jidher ukoll mill-artt.
1413, 1416 u 1418 tal-Kodic¢i Civili, ghax l-attri¢ci ghadha
ma sofriet ebda evizzjoni definittiva;

2.  is-socjeta attrici ma gietx imfixkla fil-pussess ta’ |-art;

. Citaz. nru 2451/1998

3. Is-soc¢jeta attrici la qalet kemm tiswa u l-angas
fissret liema hi l-art li gieghda titlob kumpens ghaliha;
4.  il-kawza fl-ismijiet Clive Simpson nomine versus

Louis Muscat et ma tolgotx lill-attri¢i, li ma hijiex parti
fdik il-kawza;

5. il-konvenuti kienu kisbu I-art aktar minn ghaxar snin
ilu, in bona fide u b’titolu tajjeb biex tghaddi I-proprjeta, u
kellhom pussess ta’ l-art, fkollox kif irid I-art. 2140 tal-
Kodici Civili, ghal aktar minn ghaxar snin; u

6. il-konvenuti ghaddew l-art lill-attrici b’titolu li jiswa fil-
ligi.

B’sentenza moghtija fl-14 ta’ Mejju 20017 il-qorti kienet
ipprovdiet dwar I-ewwel eccezzjoni billi iddifferiet il-kawza
sine die sakemm tkun inghatat sentenza finali fil-kawza
Clive Simpson nomine versus Louis Muscat et. Fil-fatt
dik il-kawza kienet inqatghet fit-13 ta’ Frar 2001, u I-qorti
kienet sabet illi I-konvenuti Muscat kienu ghamlu spoll
meta fixklu lill-attur Simpson nomine fit-tgawdija ta’ I-art;
izda |-partijiet fil-kawza tallum ma kinux gharrfu lill-gorti
b’dan, ghalkemm il-kawza tallum kienet differita ghas-
sentenza dwar |-e¢¢ezzjoni ta’ intempestivita. Wara li sar
rikors biex il-kawza terga’ titgieghed fuq il-lista, is-smigh
tkompla fis-6 ta’ Gunju 2002.

[I-fatti illi wasslu ghal din il-kawza graw hekk:

B’kuntratt tad-9 ta’ Dicembru 1996 fl-atti tan-Nutar
Anthony Abela®, is-so¢jeta attrici xtrat minghand il-
konvenuti:

ll-porzjoni ta’ art diviza (tikkomprendi erba’ (4) porzjonijiet
ta’ art adjacenti), tal-kejl ta’ c¢irka elf, mija u tlittax (1,113)
metri kwadri u b’fac¢ata fuq Triq I-Inbid, Attard.

Din l-imsemmija porzjoni ta’ art, sal-lum, ifformat parti
integrali mill-gnien tad-dar bla numru u ggib I-isem Digla
Lodge, fi Trig Santa Katerina, Attard.

L-imsemmija dar dar imsejha Digla Lodge bil-gonna
adjacenti taghha tokkupa kejl ta’ ¢irka elfejn, hames mija u
sebgha u erbghin (2,547) metri kwadri, u konfinanti fl-intier
taghha, mit-tramuntana ma’ proprjeta tal-familja Lance,
mill-punent ma’ Triq Santa Katerina (ga referita wkoll
bhala Mosta Road) u mil-lvant ma’ Triq I-Inbid, jew irjieh

2 Foll. 22 et seqq.

s Foll. 6 et seqg.

Pagna 3 minn 8
Qrati tal-Gustizzja



Kopja Informali ta' Sentenza

ohra verjuri, bhala libera u franka u bid-drittijiet u I-
pertinenzi taghha kollha.

Dan il-bejgh qged isir u jigi accettat taht dawn il-pattijiet u
kondizzjonijiet:

1. illi I-istess proprjeta qed tigi trasferita bil-
pussess vakanti, u hielsa minn kull xorta ta’ dritt a favur ta’
terzi, inkluzi dik ta’ kirja, u hielsa minn kull xorta ta’
litigazzjoni, u minghajr ebda expropriation order.

Is-socjeta attrici ntrabtet b’konvenju biex tbigh parti minn
din l-art lil terzi, u lil dawn tathom il-jedd illi jidhlu fl-art u
jaghmlu xoghlijiet fiha. Meta izda x-xerrejja mwieghda
dahlu fl-art u bdew ihammluha, saritiihom kawza ta’ spoll
minn min ighid illi huwa s-sid taghha, u |-kawza tilfuha billi,
b’sentenza tat-13 ta’ Frar 2001 fl-ismijiet Clive Simpson
nomine versus Louis Muscat et, il-qorti galet illi x-
xerrejja mwieghda tas-socjeta attrici ghamlu spoll.
Is-socjeta attrici issa gieghda tghid illi I-konvenuti bighulha
art aktar milli kellhom, u illi hi, jew it-terzi aventi causa
minnha, batew evizzjoni bis-sahha ta’ sentenza fil-kawza
ta’ spoll. Ghalhekk gieghda titlob ir-rimed;ji li taghti I-ligi
taht il-garanzija tal-pussess pacifiku.

Is-socjeta attrici gieghda tghid illi I-konvenuti bighulha art
aktar milli kellhom. Dan l-argument, kif imfisser fin-nota
ta’ osservazzjonijiet tas-soc¢jeta attri¢i, huwa mibni fuq
dawn il-premessi:

[t-titolu tal-konvenuti gej minn kuntratt tad-29 ta’ Lulju
1976 fl-atti tan-Nutar Joseph Agius®. Bis-sahha ta’ dak il-
kuntratt il-konvenuti kienu xtraw minghand Medrock
Development Company Limited “bi¢¢a art fabbrikabbli ...
...... fH’Attard, Mosta Road, fiha kejl superfi¢jali ta’
hames mija u tmienja punt hamsa gasab kwadri”. Din I-
art hija murija bhala porzjoni “B” fuq il-pjanta mehmuza
mal-kuntratt®.

Skond I|-Ordinanza dwar |-Uzin u Kejl [Kap. 39], metru
kwadru huwa dags 0.22773 ta’ qasba kwadra. Hames
mija u tmienja punt decimali hamsa qasab kwadri
(508.50 g?) ghalhekk jigu elfejn, mitejn u tnejn u tletin punt
dec¢imali disgha wiehed metri kwadri (2,232.91 m?).

4 Foll. 124 et seqq.
> Fol. 115°.

L-attrici mbaghad tkompli billi taghmel “sempli¢i ezercizzju
matematiku™®:

[L-art li kienu xtraw il-konvenuti] tkejjel
ezattament hames mija u tmienja punt hamsa qasab
kwadri (508.5 gk). Fuqg din il-proprjeta I-konvenut kien
bena Digla Lodge tal-kejl ta’ ¢irka elfejn, hames mija u
sebgha u erbghin metri kwadri (2,547 m.k.). Il-proprjeta li
I-konvenut imbaghad ittenta jittrasferixxi lill-esponenti
tkejjel ¢irka elf, mija u tlittax metri kwadri (1,113 m.k.).

llli ghaldagstent il-proprieta li Meli gieghed jippretendi li
hija tieghu qabel il-bejgh tal-porzjon mertu tal-kawza
odjerna lill-esponenti hija dik tal-kejl ta’ cCirka tlitt elef,
seba’ mija u sittin metru kwadru (3,760 m.k.) kif jirrizulta
jekk wiehed ighodd flimkien il-porzjoni li fugha nbniet
Digla Lodge ma’ dik meritu ta’ din |-kawza (2,547 m.k. +
1,113 m.k. = 3,760 m.k.).

Billi I-konvenuti kienu xtraw biss elfejn, mitejn u tnejn u
tletin punt dec¢imali disgha wiehed metri kwadri
(2,232.91 m?), ma jistax ikun li dak li zammew u b’dak li
bighu, flimkien, jigu tlitt elef, seba’ mija u sittin metru
kwadru (3,760 m?®): bilfors bighu art li ma hijiex taghhom,
tghid I-attrici.

Dan l-argument huwa mibni fuq il-premessa illi I-art
mibjugha lill-attrici ma ttehditx mill-elfejn, hames mija u
sebgha u erbghin metri kwadri (2,547 m?) ta’ Digla Lodge,
bhallikieku mill-art li xtraw il-konvenuti zammew Digla
Lodge bil-gonna li kien hemm maghha u bighu art ohra.
[I-kuntratt li bih il-konvenuti bighu lill-attrici, izda, ighid c¢ar
illi I-art mibjugha, “sal-lum, ifformat parti integrali mill-gnien
tad-dar bla numru u ggib l-isem Digla Lodge... ... ..."
Kienet parti mill-gnien “sal-lum”, i.e. sa dakinhar tal-
kuntratt, ghax wara ttiehdet biex inbighet lill-attrici.

Huwa owvvju, ghalhekk, illi I-kejl mibjugh lill-attrici ghandu
jitnaqgas mill-kejl ta’ Digla Lodge, mhux jizdied mieghu.
L-ezercizzju matematiku ta’ I-attrici ghalhekk huwa Zzbaljat
ghax ziedet fejn kellha tnaqqas.

Billi I-ezercizzju matematiku li ghamlet I-attrici ma huwiex
konkluziv, u jibga’ mehtieg li jintwera xort'ohra jekk I-art
mibjugha mill-konvenuti lis-socjeta attri¢i kinitx tassew tal-
konvenuti biex setghu bighuha, il-qorti b'dikriet ta’ 1-14

6 Foll. 192 et seq.

t'Ottubru 2005 hatret perit tekniku biex, wara li jaghmel il-
kejl mehtieg, ighid jekk I-art mibjugha bil-kuntratt tad-9 ta’
Dicembru 1996 ittehditx ghal kollox mill-art li kienu kisbu I-
konvenuti bil-kuntratt tad-29 ta’ Lulju 1976.

L-art mixtrija mis-socjeta attrici minghand il-konvenuti hija
magsuma fi tnejn: porzjoni “B” tal-kejl ta’ tmien mija u
sebgha u tletin metru kwadru (837 m?) u porzjoni “C” tal-
kejl ta’ mitejn u sitta u sebghin metru kwadru (276 m?),
b’kollox elf, mija u tlittax-il metru kwadru (1,113 m?). II-
perit sab — u |-partijiet gablu mieghu’ — illi bicéa sew
mill-porzjoni “C” ittiehdet minn art li ma kinitx parti minn
dik li I-konvenuti kienu kisbu bil-kuntratt tad-29 ta’ Lulju
1976.

lI-konvenuti fil-hames e¢c¢ezzjoni taghhom geghdin ighidu,
izda, illi fkull kaz huma kisbu I-proprjeta bis-sahha ta’ I-
uzukapjoni taht l-art. 2140 tal-Kodi¢i Civili.

Peress illi I-uzukapjoni, jekk tassew sehhet, sehhet kontra
terzi li ma humiex parti fdin il-kawza, ma tistax tinghata
decizjoni dwar jekk tassew il-konvenuti kisbux I-art b’dak
it-titolu. Madankollu, ghall-ghanijiet tal-kawza tallum huwa
bizzejjed li jsiru dawn l-osservazzjonijiet:

Ghall-uzukapjoni taht I-art. 2140 huma mehtiega kemm il-
pussess ghal ghaxar snin kif ukoll titolu tajjeb. Il-fatt li
ntilfet kawza ta’ spoll fuq I-art ma huwiex bilfors konkluziv
illi I-konvenuti ma kellhomx pussess, ghax jista’ jkun illi I-
pussess intilef wara li ghaddew ghaxar snin u jista’ jkun
ukoll illi I-pussess legali nzamm u ntilfet biss id-detenzjoni
materjali. Li hu zgur izda hu illi I-konvenuti gatt ma
kellhom titolu ghax it-titolu taghhom — il-kuntratt tad-29 ta’
Lulju 1976 u |-pjanta li tissemma fih — ma jolgotx ukoll dik
il-parti tal-porzjoni “C” li tigi ’l barra mill-konfini ta’ I-art
miksuba mill-konvenuti b’dak il-kuntratt.

F’azzjoni ta’ garanzija, bhal ma hi dik tallum, mhux bilfors
ikun mehtieg illi x-xerrej ikun bata evizzjoni bis-sahha ta’
sentenza li tghid illi ma ghandux titolu tajjeb fuq l-art; ikun
bizzejjed illi x-xerrej juri illi t-titolu li tah il-bejjigh ma kienx
tajjeb, hekk li jkun ghalxejn illi jikkontesta talba minn terzi
ghal evizzjoni, jew jiftah kawza hu biex jirrevindika I-haga
minghand terzi, ghax il-kontestazzjoni jew il-pretensjoni
tieghu x'aktarx illi ma tirnexxix.

7 Ara l-verbal tas-seduta ta’l-14 ta’ Marzu 2006.

Ghar-ragunijiet migjuba fuq, din il-gorti hija tal-fehma illi
lis-socjeta attrici senhilha li turi illi pretensjoni mibnija fuq
it-titolu li kisbet minghand il-konvenuti hija dghajfa, u li
ghalhekk x'aktarx li ma jsehhilhiex li tikseb lura I-art
minghand terzi.

Tassew illi I-konvenuti geghdin ighidu illi fl-azzjoni ta’ spoll
la l|-attri¢i stess u langas huma ma kienu parti; tassew
ukoll illi l-art. 1422 tal-Kodi¢i Civili jghid hekk:

1422. ll-garanzija ghall-evizzjoni tispi¢ca, jekk ix-xerrej
ikun halla li jigi kkundannat b’sentenza Ili ghaddiet
f'gudikat minghajr ma sejjah fil-kawza lill-bejjiegh, meta
dan jipprova li seta’ jgib il quddiem ragunijiet bizzejjed, illi
x-xerrej ma giebx, u illi bihom it-talba gudizzjarja kienet tigi
michuda.

Madankollu, la |-konvenuti u langas I-attrici ma setghu
jissejhu fil-kawza ta’ spoll biex jiddefendu t-titolu, ladarba
fazzjoni ta’ spoll it-titolu ma ghandu ebda relevanza. L-
azzjoni ta’ spoll strettament ma hijiex azzjoni ta’ evizzjoni;
anzi hija mahsuba biex turi illi I-konvenut fil-kawza ma
ghandux pussess jew detenzjoni tal-haga u ghalhekk ma
jistax jigi evitt minn haga li ma ghandux it-tgawdija taghha.
Ghall-ghanijiet tal-kawza tallum aktar huwa relevanti |-fatt,
imfisser fuq, illi kull pretensjoni li tista’ tressaq is-socjeta
attrici mibnija fuq it-titolu li kisbet minghand il-konvenuti
tkun pretensjoni dghajfa; ghal din ir-raguni, it-talbiet tas-
socjeta attrici jixraq illi jintlagghu.

[l-qorti ghalhekk tilga’ I-ewwel talba ta’ |-attrici billi tghid illi
kienet imfixkla fit-tgawdija ta’ l-art lilha mibjugha mill-
konvenuti b’kuntratt tad-9 ta’ Dicembru 1996 fl-atti tan-
Nutar Anthony Abela, u tordna li jitkompla s-smigh tal-
kawza ghall-ghanijiet tat-talbiet |-ohra.

Ghall-ghanijiet tat-tielet talba tahtar lill-A.l.C. Andrew Ellul
sabiex wara li jgis dak li jghid I-art. 1418 tal-Kodi¢i Civili
jaghmel stima ta’ kemm kienet tiswa fl-2001 dik il-parti tal-
porzjoni “C” li tigi 'l barra mill-konfini ta’ I-art miksuba mill-
konvenuti, kif muri fuq il-pjanta mhejjija minnu bhala dok
A3 mehmuza mar-relazzjoni tieghu ta’ [-24 ta’ Jannar
2006°. L-ispejjez tal-perizja ghandhom jithallsu mill-
konvenuti.

8 Fol. 220.

Ghall-ghanijiet tar-raba’ talba taghti lill-attrici zmien ta’
xahrejn millum sabiex tipprezenta prospett Ii jfisser il-
pretensjonijiet taghha tant dik it-talba.

ll-kawza hija differita ghall-ezami tar-rapport tal-perit u tal-
prospett ta’ I-atturi ghas-7 ta’ Dicembru 2006.

< Sentenza In Parte >

